
 

 

ᑭᒡᓕᓯᓂᐊᕐᓂᕐᓄᑦ ᖃᐅᔨᓴᕐᓂᕐᓄᑦ ᓚᐃᓴᑖᕋᓲᑎ    

ᑎᒥᒃᑯᑦ / ᓄᓇᒥᐅᓄᑦ ᑭᒡᓕᓯᓂᐊᕐᓂᕐᓄᑦ ᖃᐅᔨᓴᕐᓃᑦ   

 

ᐊᕕᒃᓯᒪᔪᖅ 4: ᓇᓗᓇᐃᖅᓯᒪᓗᐊᖏᑦᑐᓄᑦ ᐱᓕᕆᓂᕐᓄᑦ ᐱᔪᒪᓇᓲᑎᒧᑦ ᓇᓗᓇᐃᖅᓯᓂᖅ  

 

ᐱᓕᕆᓂᐅᑉ ᐊᑎᐊ:    

ᓯᒡᔭᓂ  ᐅᓗᕆᐊᓇᖅᑐᓃᑦᑐᓂᒃ ᕿᒥᕐᕈᓃᑦ ᖁᕐᓗᖅᑐᕐᒥ ᐊᐅᓱᐃᑦᑐᕐᒥᓗ, ᓄᓇᕘᒥ.  

 

 ᖃᐅᔨᓴᖅᑎᓪᓗᐊᑕᐅᑉ  ᐊᑎᖓ ᐃᓚᖃᕐᓂᖏᓪᓗ:    

ᔅᑎᕙᓂ ᑯᓗᒻᑉ, ᐅᑭᐅᖅᑕᖅᑐᒥ ᖃᐅᔨᒪᔭᐅᔪᑦ ᑲᓇᑕᒥ   

 

ᐱᓕᕆᓂᐅᑉ ᓇᓗᓇᐃᖅᓯᒪᓂᖓ   

ᓄᓇᓕᖏᑦ ᖁᕐᓗᖅᑑᑉ ᐊᐅᓱᐃᑦᑑᓪᓗ ᓵᑕᐅᓯᒪᖕᒪᑕ ᐅᓄᖅᑐᓄᑦ ᓯᓚᓄᑦ ᐊᒃᓱᕈᕐᓇᕐᓂᕐᓄᑦ, ᐱᖃᓯᐅᖦᖢᒋᑦ ᓯᒡᔭᓂ 

ᓄᓇᐃᔭᕐᓃᑦ, ᐊᓄᕆᓄᑦ ᑕᕆᐅᓄᑦ ᓱᐴᖅᑕᐅᔪᓄᑦ ᓱᐱᓂᕐᓄᑦ, ᓄᓇᐃᑦ ᓯᕐᒥᖏᑕ ᐊᐅᖕᓂᖏᓐᓄᑦ ᑕᕆᐅᓪᓗ 

ᓯᑯᖏᓐᓂᖅᓴᐅᔪᓄᑦ ᓯᓚᐅᑉ ᐊᓯᔾᔨᕐᓂᖓ ᐱᔾᔪᑕᐅᓪᓗᓂ. ᑐᑭᓯᓗᒋᑦ ᐱᓂᖏᑦ ᐱᔾᔪᑏᓪᓗ ᐊᓯᔾᔾᔨᕐᓂᕐᓄᑦ ᓯᒡᔭᓂ ᓄᓇᕘᒥ 

ᐊᑐᕆᐊᖃᖅᐳᖅ ᓇᓗᓇᐃᕈᑎᒋᓗᒋᑦ ᐅᓗᕆᐊᓇᖅᑐᓄᓪᓗ ᐅᓗᕆᐊᓇᖏᓐᓂᖅᓴᐅᔾᔪᑎᒋᓗᒋᑦ  

ᐊᒃᑐᐃᑐᐃᓐᓇᕆᐊᓕᖕᓄᑦ ᑖᒃᑯᓂᖓ ᓄᓇᓕᖕᓂᒃ. ᓯᓚᐃᑦ ᐊᓯᔾᔨᓕᖅᑎᓪᓗᒋᑦ ᐅᑭᐅᖅᑕᖅᑐᒥ, ᐋᖅᑭᒋᐊᕈᑏᑦ 

ᖃᓄᖅᑑᕈᑏᑦ ᐊᑐᖅᑕᐅᔭᕆᐊᖃᖅᐳᑦ ᑖᒃᑯᓇᓂ ᓄᓇᓕᖕᓂ ᓱᕋᓗᐊᖁᓇᒋᑦ ᐱᖁᑎᕐᔪᐊᑦ.  ᑖᒃᑯᐊᒃ ᒪᕐᕉᒃ ᓄᓇᓖᒃ 

ᑲᑐᔾᔨᖃᑎᓖᑦ ᑭᒡᓕᓯᓂᐊᖅᑎᐅᖃᑎᒌᓂᒃ ᓯᓚᑦᑐᖅᓴᕐᕕᖕᒥᑦ ᑯᐸᐃᒃ ᕆᒨᔅᑭᒥ, ᐅᑭᐅᖅᑕᖅᑐᒥ ᖃᐅᔨᒪᔭᐅᔪᑦ 

ᑲᓇᑕᒥᒃᑯᓐᓂᒃ, ᓄᓇᓂᒃ ᕿᒥᕐᕈᔨᓂᒃ ᑲᓇᑕᒥᒃᑯᓐᓂᒃ ᐃᓐᔅᑎᑐᑦ ᑲᓇᑕᒥ ᑭᒡᓕᓯᓂᐊᕐᓂᕐᓄᑦ ᖃᐅᔨᓴᕐᓂᕐᓄᑦᑯᓐᓂᒡᓗ 

ᓵᖁᓪᓗᒋᑦ ᑖᒃᑯᐊ ᐊᒃᓱᕈᕐᓇᖅᑐᑦ.   

 

ᑖᓐᓇ ᐱᓕᕆᓂᖅ ᖃᓄᐃᓐᓇᓱᒃᐳᖅ ᐱᕕᖃᖅᑎᑦᑎᓗᓂ ᓯᕗᓪᓕᖅᐹᒧᑦ ᓯᒡᔭᓂ ᐅᓗᕆᐊᓇᖅᑐᓂᒃ ᕿᒥᕐᕈᓂᕐᓂᒃ ᖁᕐᓗᖅᑑᑉ 

ᐊᐅᓱᐃᑦᑑᓪᓗ ᓄᓇᓕᖏᓐᓄᑦ, ᐱᖃᓯᐅᓪᓗᒋᑦ ᓄᓇᐃᑦ ᓱᕋᑦᑎᕙᓪᓕᐊᓂᖏᑦ ᓱᐱᔪᓄᓪᓗ ᐅᓗᕆᐊᓇᖅᑐᑦ. ᑖᓐᓇ 

ᐱᓕᕆᓂᖅ ᒪᕐᕉᖕᓂᒃ ᖃᓄᐃᓐᓇᓱᓪᓗᐊᑕᖅᑐᖅ: 1) ᓄᑖᓂᒃ ᐃᓕᓪᓗᑎᒃ ᓯᒡᔭᓂ ᓄᓇᐃᔭᖅᐸᓪᓕᐊᓂᕐᓂᒃ; ᓄᓇᐃᓪᓗ 

ᓯᕐᒥᖏᑕ ᓱᕋᑦᑎᓂᖏᓐᓂᒃ ᐊᒻᒪᓗ 2) ᐱᕕᖃᖅᑎᑦᑎᓗᓂ ᐃᓕᓐᓂᐊᕐᓂᕐᓂᒃ ᐊᔪᕈᓐᓃᖅᓴᓂᖕᓂᒡᓗ ᓄᓇᓕᖕᒥᐅᓄᑦ. 2022ᒥ, 

ᑖᓐᓇ ᐱᓕᕆᓂᖅ ᕿᒥᕐᕈᓂᐊᕐᒥᔪᖅ ᐊᓯᔾᔨᖅᐸᓪᓕᐊᓂᖓᓂᒃ ᑳᐳᒪᐃᓐ ᑰᖓᑕ ᐊᑯᐊᓂᒃ (ᖁᕐᓗᖅᑐᖅ). ᐱᓕᕆᓂᖅ 

ᐊᑐᓕᖅᑎᑕᐅᔪᖅ ᑲᑐᔾᔨᖃᑎᒌᒃᖢᑎᒃ ᓄᓇᓕᖕᓂ ᑎᒥᓂᒃ ᐊᑯᓂᐅᓂᖃᕐᓗᓂ ᐊᕐᕌᒎᖕᓂᒃ ᒪᕐᕉᖕᓂᒃ ᖁᕐᓗᖅᑐᕐᒥ (2021-

2023) ᐱᖓᓱᓄᓪᓗ ᐊᕐᕌᒍᓄᑦ ᐊᐅᓱᐃᑦᑐᕐᒥ (2021-2024). ᐊᐃᑉᐸᖓ ᓄᓇᓂ ᕿᒥᕐᕈᓃᑦ ᐱᓕᕆᔭᐅᓗᓂ ᔪᓚᐃᒥ 

ᐋᒡᒌᓯᒥᓗ 2022ᒥ ᖁᕐᓗᖅᑐᕐᒥ ᐊᐅᓱᐃᑦᑐᕐᒥᓗ.  

ᖃᐅᔨᓴᖅᑕᑦᑎᓐᓄᑦ ᐅᐊᔅᓯᓂᑦᑎᓐᓄᓪᓗ ᐱᓕᕆᔭᕗᑦ ᐊᔾᔨᐸᓗᒋᓂᐊᖅᑕᖏᑦ ᕿᒪᒃᑕᑦᑎᓐᓂ ᓄᓇᓂ ᐱᓕᕆᔭᑦᑎᓐᓄᑦ, 

ᐱᓕᕆᔨᕗᑦ (1) ᐊᐅᓚᑦᑎᓂᐊᖅᑐᑦ ᖃᖓᑕᓲᕋᓛᓄᑦ ᖃᐅᔨᓴᕐᓂᕐᓂᒃ ᖃᐅᔨᓴᖅᑕᐅᔪᓂ; (2) ᐊᔾᔨᓕᐅᖅᑕᐅᔪᓂᒃ ᐱᓗᑎᒃ 

ᐊᑯᓂᒧᑦ ᐊᔾᔨᓕᐅᕆᔪᓂᑦ ᐃᓕᔭᐅᓚᐅᖅᑐᓂᑦ ᐊᐅᓚᐅᔭᓗᖅᑐᒥ; (3) ᑲᑎᖅᓱᐃᓗᑎᒃ ᓄᓇᐃᑦ ᓯᕐᒥᖏᓐᓂᒃ 

ᓂᐅᖅᑐᖅᓯᒪᔪᓂᒃ; (4) ᖃᐅᔨᓴᕐᓗᒋᑦ ᒪᓖᑦ ᐳᖅᑐᓂᖏᑦ ᐃᒪᖃᕐᓃᓪᓗ; (5) ᖃᐅᔨᓴᕐᓗᒋᑦ ᐃᔾᔪᑦ ᐆᓇᕐᓂᖏᑦ ᐊᔾᔨᒌᖏᑦᑐᓂ 

ᐃᑎᓂᕐᓂ ᐊᒻᒪᓗ (6) ᖃᐅᔨᓴᕐᓗᒋᑦ ᓯᒡᔭᐃᑦ ᓴᓂᒧᑦ ᑐᑭᒧᓪᓗ ᖃᓄᐃᓕᖓᓂᖏᑦ. ᑭᖑᓪᓕᕐᒥ ᓄᓇᓂ ᑕᑯᓇᓕᕈᑦᑕ, 

ᑲᑎᖅᓱᐃᓂᐊᕐᒥᔪᒍᑦ ᒪᕐᕋᓂᒃ ᖃᐅᔨᓴᒐᒃᓴᓂᒃ ᐃᓕᓯᓗᑕᓗ ᖃᐅᔨᓴᐅᑎᓂᒃ ᐆᓇᕐᓂᕐᓄᑦ, ᑕᕆᐅᖃᕐᓂᕐᓄᑦ ᐊᒻᒪᓗ ᐃᒦᑦ 

ᓱᒃᑲᓂᖏᓐᓄᑦ ᐊᔾᔨᒌᖏᑦᑐᓂ ᐃᑎᓂᕐᓂ. ᐱᓕᕆᓂᐅᑉ ᐃᓗᐊᓂ, ᐊᒃᑐᐃᓂᖃᓪᓗᐊᖏᑦᑐᖅ ᐊᕙᑎᓄᑦ, ᐆᒪᔪᓄᑦ 

ᐃᓄᖕᓄᓪᓘᓐᓃᑦ. ᐱᓕᕆᖃᑎᕗᑦ ᐃᖅᑲᓇᐃᔭᖅᑎᑦᑎᓂᐊᕐᒥᔪᑦ ᓄᓇᓕᖕᒥᐅᓂᒃ ᖃᐅᔨᓴᕐᓂᕐᓄᑦ ᐃᑲᔪᖅᑎᓂᒃ 

ᐊᐅᓪᓚᐅᔾᔨᓂᒡᓗ ᓄᓇᓖᑦ ᐃᓗᐊᓂ ᐃᓚᐅᑎᑦᑎᓗᑎᒃ ᓄᓇᓕᖕᒥᐅᓂᒃ ᐱᓕᕆᓂᕐᒥ ᐊᐅᓚᔾᔭᐃᓗᑎᒡᓗ ᖃᐅᔨᒪᔭᐅᔪᓂᒃ 

ᑐᓴᖅᑎᑦᑎᓂᕐᓂᒃ. 



 

 

 

ᖃᐅᔨᔭᐅᔪᓂᒃ ᐊᐅᓚᑦᑎᓂᕐᓄᑦ ᐸᕐᓇᐅᑎ ᐅᖃᐅᓯᕆᔭᐅᓂᐊᖅᑐᖅ ᑕᒪᒃᑮᓄᑦ ᕼᐊᒪᓚᓄᑦ ᓄᓇᓕᖕᒥᐅᓄᓪᓗ ᑭᖑᓪᓕᕐᒥ 

ᑮᓇᒧᑦ ᑲᑎᖃᑎᖃᕐᓂᑦᑎᓐᓂ. ᖃᐅᔨᔭᐅᔪᑦ ᐊᑐᐃᓐᓇᐅᓂᐊᖅᑐᑦ ᖃᕋᓴᐅᔭᑎᒍᑦ ᑕᑯᓇᒍᓐᓇᐅᑎᒃᑯᑦ (ᓲᕐᓗ ᓄᐊᑎᑲᓇᑦ; 

ᐃᓕᓐᓂᐊᕐᕕᒃ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᓄᑦ) ᓂᕈᐊᖅᑕᐅᔪᑦ ᓄᓇᓕᖕᒥᐅᓄᑦ ᐃᓚᐅᔪᓄᑦ ᐱᓕᕆᔪᓄᑦ 

ᖃᐅᔨᓴᖅᑎᐅᖃᑎᒌᓄᓪᓗ. ᐊᐅᓱᐃᑦᑐᕐᒥ, ᐸᕐᓇᐅᑎᕗᑦ ᑎᐅᕆ ᓄᐊᕐᓗ (ᓄᓇᓕᖕᓂ ᐊᐅᓪᓚᐅᔾᔨᔨ; ᐊᐅᓱᐃᑦᑐᖅ 

ᐊᐅᓪᓚᖅᓯᒪᓃᑦ) ᐃᓕᐅᖅᑲᐃᓗᑕ ᒪᓕᓄᑦ ᖃᐅᔨᔭᐅᔪᓂᒃ ᑲᒻᐸᓂᖓᑕ ᐊᐃᖅᑮᕕᐊᓄᑦ ᓴᓇᓗᑕᓗ ᖃᕋᓴᐅᔭᑎᒍᑦ 

ᑕᑯᓇᒡᕕᖕᒥᒃ. ᐊᑕᐅᓯᐊᕐᓗᓂ ᐊᕐᕌᒍᒥ, ᐱᓕᕆᖃᑎᒌᒃᑐᑦ ᐸᕐᓇᖕᓂᐊᖅᑐᑦ ᑮᓇᒧᑦ ᑲᑎᒪᓂᕐᓂᒃ ᐃᓄᓕᒫᓄᓪᓗ ᑲᑎᒪᓂᕐᓂᒃ 

ᐅᖃᖃᑎᒋᓗᒋᑦ ᓄᓇᓕᖕᒥᐅᑦ, ᑐᓴᖅᑎᑦᑎᓗᓂ ᖃᐅᔨᒪᔭᐅᔪᓂᒃ ᓄᓇᓕᖕᒥᐅᓪᓗ ᑐᓴᐅᒪᑎᓪᓗᒋᑦ ᐱᓕᕆᓂᕐᒥᒃ.  

ᑭᖑᓪᓕᖅᐹᒧᑦ ᐅᓂᒃᑳᖅ ᑐᓂᔭᐅᓗᓂ ᐱᓕᕆᓂᐅᑉ ᐃᓱᐊᓂ. ᖃᐅᔨᓴᕐᓂᕐᓂᑦ ᖃᐅᔨᔭᐅᔪᑦ ᑐᓴᐅᒪᔭᐅᑎᑕᐅᓂᐊᖅᑐᑦ 

ᑎᑎᕋᑎᒍᑦ ᐅᓂᒃᑳᑎᒍᓪᓗ ᑲᓇᑕᒥ ᓯᓚᑖᓂᓗ ᑲᑎᒪᔪᓂ. ᐊᐅᓪᓚᕈᓐᓇᕐᓂᐊᕐᒥᔪᑦ ᐊᑭᓕᖅᑕᐅᓗᑎᒡᓗ ᓄᓇᓕᖕᓂᑦ 

ᑲᑐᔾᔨᖃᑎᒌᑦ ᐋᒃᑎᒃᓂᐊᑦᑯᑦ ᐊᕐᕌᒍᑕᒫᖅᓯᐅᑎᐊᓄᑦ ᑲᑎᒪᔪᓄᑦ ᐅᑭᐊᒃᓵᕐᒥ.   

 

 

 


